
	Bitter Kersfees?

Die Christusfees is ’n fees van vrede. Die Vredevors is gebore! Nogtans sal baie mense egter hierdie Kerstyd met onvrede, hartseer en moontlike verbittering tegemoetgaan. Ek dink aan afskeidstrane van talle familielede wat mekaar die afgelope jaar gegroet het, om ’n beter heenkome elders in ’n verre en vreemde land te gaan probeer vind. Lughawens is nie meer ’n lekker plek nie. Dan is daar natuurlik ander wat die afgelope jaar geliefdes aan die dood afgestaan het. Harte is gebreek. Droogtes in verskeie gebiede het soveel mense geknou en ’n maerte in menige gelowiges se harte veroorsaak. Ja, baie trane het gerol uit die dieptes van siele wat verdor is in die harde lewenson van Afrika. En dit is Kersfees, Vredefees!
“...pas op...dat geen wortel van bitterheid opskiet...” – Hebreërs 12:15 Pasop vir bitterheid! Dit bekruip jou en neem jou uiteindelik gevange in ’n duister doolhof van konstante ontevredenheid en droefheid. Pasop vir die bitterheid!
Dit is Kersfees, Christusfees – Vredefees! Gee jou bitterheid vir die Vredevors. Sluit opnuut vriendskap met hierdie Vredevors, al verstaan jy niks meer nie. Sy vrede sal jou weer besoek en heel maak. Klink dit onmoontlik? Onthou, Hy is ook Geneesheer!
“Die Here het gekom om ’n blye boodskap te bring aan die mense in nood.
Om die wat moedeloos is op te beur, om vir die gevangenes vrylating aan te kondig, vryheid vir die wat opgesluit is, om aan te kondig dat die tyd gekom het waarop die Here genade betoon...” Jes 61:1-2
Kom ons kniel voor ons Vredevors om aan Hom hulde en eer te betoon! Hy, die Woord wat vlees geword het en onder ons kom woon het.

Dankie!

· Vir die Wonder van Christus se geboorte!
· Dat Hy die ware Lig vir die wêreld is, wat Hom só nodig het.
· Dat Hy die Weg, die Waarheid en die Lewe is!
·  Vir die reën wat op verskeie plekke in ons land geval het!

	






		

Gemeente en algemene voorbidding:

· Vir ons predikante en hulle gesinne.
· Vir ‘n geestelike ontwaking in die Kerk, verlossing van ongereddes en sosiale 
geregtigheid. Vir eenheid, herlewing en transformasie in SA.
· Vir ons  president, regering, stabilitiet, goeie leiers, herstel en groei in ons ekonomie, werkskepping. Vir rasse verhoudinge.
· Vir die Staatskaping kommissie – dat mense na vore sal kom om te getuig.
· Dat ons ‘n biddende gemeente sal wees, met ‘n hart van gebed soos Jesus. 
· Vir reën in die droogte geteisterde dele van ons land.  Ook vir die boere en plaaswerkers en diere wat baie swaar kry.
· Vir ons huwelike en gesinne. Vir versoening, herstel en genesing van verhoudings.
· Vir die veiligheid van almal wat met vakansie gaan!

Voorbidding

· Janine Vorster – vir deurbraak in haar gesondheid. Vir volkome genesing.
· Lottie Conradie – kry baie swaar. Het MS. Vir die Here se nabyheid.
· Maria Steyn – vir volkome genesing. 
· Oom Sampie Swart – vir die nabyheid van die Here. Hy is baie siek.
· Gert en Magriet du Plooy –vir volkome genesing vir albei. 
· Ria Putter – vir volkome genesing.
· Fred Venter – vir volle genesing en herstel.
· JP vd Walt – het longvlies-kanker. Vir volkome genesing.
· Louise van Zyl – het groot rug operasie gehad. Vir spoedige herstel.
· Hennie v Aswegen – vir spoedige herstel.
· John Stapleton – vir beterskap en volle genesing.
· Thea Bosman – vir volkome genesing.
· Basie Roux – vir volkome genesing.
· Elsabé Pretorius – gaan vir groot nek operasie.
· Evie Benson – vir volle genesing
· [bookmark: _GoBack]Sonika Rens – vir spoedige herstel na galblaas operasie.
· Sus Stolz – vir spoedige herstel na galblaas operasie.

Gedagte vir die week

“Vir ons is ‘n Seun gebore, aan ons is ‘n Seun gegee; Hy sal heers, en Hy sal genoem word: Wonderbare Raadsman, Magtige God, Ewige Vader, Vredevors”.

Gebedsversoeke kan aan Ds. Deon gerig word by 083 288-7555 of by die kerkkantoor gelaat word.
N.G.Kerk Vaalpark se webtuiste: ngvaalpark.org

